
«ԵՐԵՎԱՆԻ ՓՈՔՐ ԿԵՆՏՐՈՆԻ ԿԱՌՈՒՑԱՊԱՏՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԿԱԶՄԱԿԵՐՊՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 

	Առարկության, առաջարկության հեղինակը¸ գրության ստացման ամսաթիվը, գրության համարը


	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	Երևանի քաղաքապետարան

 (01.02.2013թ. N01/7-768)
	ՀՀ կառավարության 24.01.2013թ. մշտապես գործող տարածքային զարգացման և բնապահպանական նախարարական կոմիտեի նիստի N24.13/143638/-13 արձանագրության 5-րդ կետի համաձայն «Երևան փոքր կենտրոնի կառուցապատման մասին» Հայաստանի Հանրապետության օրենքի նախագծի հայեցակարգին հավանություն տալու մասին» ՀՀ կառավարության արձանագրային որոշման նախագծի 2-րդ կետը առաջարկում ենք շարադրել հետևյալ խմբագրությամբ`

«2. Առաջարկել Երևանի քաղաքապետին սույն որոշման 1-ին կետով հավանության արժանացած հայեցակարգի հավելվածով նշված տարածքային հատվածի սահմանագծերը արտացոլել Երևանի գլխավոր հատակագծի փոփոխությունների նախագծի շրջանակներում»։

	Ընդունվել է:
	Արձանագրային որոշման նախագծի 2-րդ կետը շարադրվել է առաջարկվող խմբագրությամբ:

	2.
	ՀՀ ֆինանսների նախարարություն
(04.02.2013թ. N1/4.1-5/1151-13 )


	«Երևանի փոքր կենտրոնի կառուցապատման մասին» Հայաստանի Հանրապետության օրենքի հայեցակարգին հավանություն տալու մասին» ՀՀ կառավարության արձանագրային որոշման նախագծի կապակցությամբ հայտնում ենք հետևյալը. 

1. Հայեցակարգում նշված դրույթները ենթադրում են քաղաքաշինական մի շարք փաստաթղթերի մշակման աշխատանքների անհրաժեշտություն: Սակայն հստակեցված չեն նշված աշխատանքների ֆինանսավորման հարցերը:
	2013թ. փետրվարի 6-ին կայացած համատեղ քննարկման ընթացքում ձեռք բերված պայմանավորվածության համաձայն`

1. Ընդունվել է:
	Հայեցակարգի նախագիծը լրացվել է հարցադրումը պարզաբանող դրույթներով.


	
	
	2. Պետական /համայնքների/ կարիքների համար գնման գործընթացների հետ կապված հարաբերությունները կարգավորվում են գնումների մասին ՀՀ օրենսդրությամբ: Գնում կատարելու ընթացակարգերը սահմանված են «Գնումների մասին» ՀՀ օրենքի 17-րդ հոդվածով, իսկ դրանց կիրարկման կարգերը` ՀՀ կառավարության 10.02.11թ. թիվ 168-Ն որոշմամբ:

Վերոգրյալով պայմանավորված և նկատի ունենալով, որ Նախագծի հավելվածի «X. Հատուկ կարգավորման գոտու կառուցապատման ճարտարապետական մրցույթները» բաժնում նշված գործընթացների հետ կապված հարաբերությունների վրա տարածվում է հիշյալ օրենսդրության պահանջները, առաջարկում ենք Նախագծից հանել նշված բաժինը:


	2. Ընդունվել է մասնակի:
	Հայեցակարգից հանվել է «Գնումների մասին» ՀՀ օրենքի վրա հղում պարունակող և տարընթերցում առաջացնող դրույթը:

	3.
	ՀՀ արդարադատության նախարարություն

(12.02.2013թ. N01/725-13)
	«Երևանի փոքր կենտրոնի կառուցապատման մասին» ՀՀ օրենքի նախագծի մշակման նպատակով ստեղծվող աշխատանքային խմբում ընդգրկելու համար առաջարկում ենք Հայաստանի Հանրապետության արդարադատության նախարարության աշխատակազմի օրենսդրության վերլուծության և կատարելագործման վարչության պետ Կարեն Հակոբյանի թեկնածությունը:


	Հայեցակարգը համատեղ քննարկվել է 2013թ. փետրվարի 6-ին կայացած խորհրդակցության ընթացքում 
	Թեկնածությունը ներառվել է ՀՀ վարչապետի որոշման նախագծում:


ՀՀ քաղաքաշինության նախարար Սամվել Թադևոսյան

